
2017 թվականի                -ի  N           - Ա


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 274-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ 
ՄԱՍԻՆ
	
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը որոշում է.

Հայաստանի Հանրապետության կառավարության 2014 թվականի փետրվարի 27-ի «Քուվեյթի պետության կառավարության կողմից նվիրաբերության կարգով  տրամադրվող  միջոցների հաշվին Հայաստանի Հանրապետության աշխատանքի և սոցիալական հարցերի նախարարության ենթակայության «Երևանի թիվ 1 տուն-ինտերնատ» պետական ոչ  առեվտրային կազմակերպության տարածքում անկողնային խնամք ստացող անձանց համար կառուցվելիք նոր մասնաշենքի նախագծանախահաշվային փաստաթղթերի մշակման աշխատանքներն սկսելու և Հայաստանի Հանրապետության աշխատանքի և սոցիալական հարցերի նախարարությանն արտաբյուջետային միջոցների բանկային հաշիվ բացելու թույլտվություն տալու մասին» N 274-Ա որոշման 1-ին կետում «2016» թիվը փոխարինել «2017» թվով:

«Հայաստանի Հանրապետության կառավարության 2014 թվականի փետրվարի 27-ի N 274-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման

Անհրաժեշտությունը

Հայաստանի Հանրապետության կառավարության 2014 թվականի ապրիլի 17-ի թիվ 15.29 արձանագրային որոշմամբ հավանության է արժանացել և 2014 թ. մայիսի 7-ին Երևան քաղաքում ստորագրվել է «Հայաստանի Հանրապետության կառավարության և Քուվեյթի Պետության կառավարության միջև Հայաստանի Հանրապետության աշխատանքի և սոցիալական հարցերի նախարարության ենթակայությամբ գործող «Երևանի թիվ 1 տուն-ինտերնատ» պետական ոչ առևտրային կազմակերպությունում շինարարական աշխատանքների կատարման համար Քուվեյթի Պետության կառավարության կողմից նվիրաբերության մասին» պայմանագիրը:
Պայմանագրի համաձայն՝ Երևանի թիվ 1 տուն-ինտերնատի տարածքում կառուցվել է նոր մասնաշենք, որն ապահովելու է շուրջ 70 անկողնային խնամքի կարիք ունեցողների խնամքը: Շինարարական աշխատանքներն ամբողջությամբ ավարտված են:
2016 թվականի մարտ ամսին Քուվեյթի Պետության արդարադատության, կրոնական կալվածքների և իսլամական հարցերի նախարարի գլխավորած պատվիրակության Հայաստան կատարած այցի շրջանակներում կատարվել է նաև նոր մասնաշենքի բացումը: 
Հայաստանի Հանրապետության կառավարության և Քուվեյթի Պետության կառավարության միջև 2016 թվականի օգոստոսի 4-ին ստորագրված փոխհամագործակցության երկրորդ համաձայնագրով լուծվել է նաև վերոնշյալ մասնաշենքի ամբողջական կահավորման (ներառյալ բժշկական սարքավորումները և պարագաները), նոր տրանսպորտային միջոցների ձեռքբերման և տարածքի բարեկարգման համար անհրաժեշտ միջոցների հարցը, ինչը հնարավորություն կտա ապահովելու խնամքի, խնամվողների տեղաշարժման և տեղափոխման համապատասխան պայմաններ՝ միջազգային չափանիշներին համապատասխան:

Ընթացիկ իրավիճակը և խնդիրները

Նվիրաբերության կարգով տրամադրված ֆինանսական միջոցների շրջանակներում նախատեսվում է ձեռք բերել Հայաստանի Հանրապետության աշխատանքի և սոցիալական հարցերի նախարարության ենթակայության «Երևանի թիվ 1 տուն-ինտերնատ» պետական ոչ առևտրային կազմակերպության տարածքում կառուցված նոր մասնաշենքի համար գույք, սարքեր-սարքավորումներ, տրանսպորտային միջոցներ, վերանորոգել հին մասնաշենքը և իրականացնել տարածքի բարեկարգման աշխատանքներ:  
Հայաստանի Հանրապետության աշխատանքի և սոցիալական հարցերի նախարարության ենթակայության «Երևանի թիվ 1 տուն-ինտերնատ» պետական ոչ առևտրային կազմակերպության տարածքում անկողնային խնամք ստացող անձանց սպասարկման նպատակով կառուցվելիք նոր մասնաշենքի շինարարական աշխատանքները իրականացնելու համար «Քուվեյթի Պետության կառավարության կողմից 2014-2016 թվականներին նվիրաբերության կարգով փոխանցվել է  1,485,000.0 ԱՄՆ դոլարին համարժեք 675,400.5 հազար դրամ, որից շինարարական աշխատանքները ավարտին հասցնելու և փաստացի կատարված աշխատանքների համար «Երևանի թիվ 1 տուն-ինտերնատ» պետական ոչ առևտրային կազմակերպությանը փոխանցվել է 436,205.5 հազար դրամ կամ Հայաստանի Հանրապետության աշխատանքի և սոցիալական հարցերի նախարարության աշխատակազմի անվամբ գանձապետարանում բացված գանձապետական 900013039053 հաշվի համարին առաջացել է 239,195.0 (675,400.5 հազար դրամ-436,205.5 հազար դրամ) հազար դրամի մնացորդ: 
Միաժամանակ տեղեկացնում ենք, որ շրջանառության մեջ է դրվել Հայաստանի Հանրապետության կառավարության «Հայաստանի Հանրապետության աշխատանքի և սոցիալական հարցերի նախարարության «Երևանի թիվ 1 տուն-ինտերնատ» պետական ոչ առևտրային կազմակերպության տարածքում անկողնային խնամք ստացող անձանց սպասարկման նպատակով կառուցվելիք նոր մասնաշենքի շինարարական աշխատանքների իրականացում» դրամաշնորհային ծրագրի արտաբյուջետային հաշվի միջոցների ծախսման 2017 թվականի նախահաշիվը հաստատելու, Հայաստանի Հանրապետության 2017 թվականի պետական բյուջեում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» որոշման նախագիծը: 
Սույն որոշման նախագծով Քուվեյթի պետության կառավարության կողմից նվիրաբերության կարգով տրամադրվող միջոցների հաշվին Հայաստանի Հանրապետության աշխատանքի և սոցիալական հարցերի նախարարության ենթակայության «Երեվանի թիվ 1 տուն-ինտերնատ» պետական ոչ առեվտրային կազմակերպության տարածքում անկողնային խնամք ստացող անձանց համար կառուցվելիք նոր մասնաշենքի շինարարական աշխատանքների իրականացման նպատակով բացված արտաբյուջետային միջոցների ծախսման հաշվի, մինչև 2016 թվականի դեկտեմբերի 30-ը օգտագործման ժամկետի փոխարեն  առաջարկվել է արտաբյուջետային միջոցների ծախսման հաշվի օգտագործման ժամկետը երկարացնել մինչև 2017 թվականի դեկտեմբերի 30-ը: 

Տվյալ բնագավառում իրականացվող քաղաքականությունը

Ոլորտում  իրականացվող քաղաքականության նպատակը  «Տարեցների և հաշմանդամություն ունեցող 18 տարին լրացած անձանց շուրջօրյա խնամքի ծառայություններ» ծրագրի շրջանակում տուն-ինտերնատում խնամվողների  սոցիալական սպասարկման վիճակի բարելավումն է, նրանց գնահատված կարիքներին համարժեք ծառայությունների տրամադրումը, այդ թվում՝ առողջական վիճակով պայմանավորված նրանց համար առանձնացված բաժանմունքի ստեղծումը, ինչը հնարավորություն կտա անկողնային հիվանդներին տրամադրել համապատասխան խնամքի և սպասարկման ծառայություններ: 

Կարգավորման նպատակը և բնույթը

Սույն որոշման ընդունման դեպքում կապահովվի Հայաստանի Հանրապետության աշխատանքի և սոցիալական հարցերի նախարարության «Երևանի թիվ 1 տուն-ինտերնատ» պետական ոչ առևտրային կազմակերպության տարածքում անկողնային խնամք ստացող անձանց սպասարկման նպատակով կառուցված նոր մասնաշենքի համար գույքի, սարքեր-սարքավորումների, տրանսպորտային միջոցների ձեռք բերման, հին մասնաշենքի վերանորոգման և տարածքի բարեկարգման աշխատանքները:

Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:

	Ակնկալվող արդյունքը

Որոշման ընդունման դեպքում կլուծվի Կազմակերպությունում խնամվող անկողնային տարեցների` պատշաճ մակարդակով խնամքի և սոցիալական սպասարկման ծառայությունների մատուցման խնդիրը:





























Տ Ե Ղ Ե Կ Ա Ն Ք

«Հայաստանի Հանրապետության Կառավարության 2014 թվականի փետրվարի 27-ի N 274-Ա որոշման մեջ փոփոխություն կատարելու մասին» Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին

«Հայաստանի Հանրապետության Կառավարության 2014 թվականի փետրվարի 27-ի N 274-Ա որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:




Տ Ե Ղ Ե Կ Ա Ն Ք

«Հայաստանի Հանրապետության Կառավարության 2014 թվականի փետրվարի 27-ի N 274-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

«Հայաստանի Հանրապետության Կառավարության 2014 թվականի փետրվարի 27-ի N 274-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
 



ՏԵՂԵԿԱՆՔ - ԱՄՓՈՓԱԹԵՐԹ
«Հայաստանի Հանրապետության Կառավարության 2014 թվականի փետրվարի 27-ի N 274-Ա որոշման մեջ փոփոխություն կատարելու մասին» ՀՀ Կառավարության որոշման նախագծի վերաբերյալ ՀՀ ֆինանսների և  և ՀՀ արդարադատության նախարարների առարկությունների ու առաջարկությունների մասին

	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը

